
Txillardegi 

Agur Xiberua 
Orain dela hogeita-hamar bat 

urte Maule inguruan nik entzuna: 
«Mais...alors... vous parlez Basque 
aux enfants ? Ici on ne parle Basque 
qu'aux vieux» .... 

Eta , hori baietsiz, kutsu bereko 
anitz adibide aipatu izan dira han 
eta hemen: euskal puntuzko aber-
tzale eta euskaltzale asko eta asko-
ren etxeetan, frantsesa mintzabide 
bakar. Seme-alabak, erdaldun hu-
tsak. Izenik ez ematea zuhurrena. 

Bagenekien, beraz. Badakigu. 
Baina sinetsi nahi ez. 

Orain, aldiz,"Euskal Herriko 
Soziolinguistikazko Inkesta, 1996 
-Iparraldea" egun hauetan argitara 
emana izan delarik. ez-ikusia egite-
rik ez dago. Eta lehen, Etxahun Iru-
ri-ren eskutik, «Agur Xiberua» kan-
tatzen bagenuen, orain «Agur 
Iparralde» kantatu beharko dugu; 
baina beste adierazkizun hitsago ba-
tez. 

Iparraldeak 212.400 biztanle di-
tu gaur, euskaldunak 56.200 direla-
rik ( % 26,5 ). 

Baina egoera dirudien baino 
okerragoa da. 64 urtetik gorako za-
harren artean, % 37 baitira euskal-
dunak; baina gazteen artean (16/24 
urteetan) %11 besterik ez. Bi belau-
netan euskararen ezaguera herene-
ra! Erabilpenak... ez aipa. 

Baxenabarre-Zuberoa eskualde-
an, berriz, demografikoki, 31.700 
biztanle bizi dira gaur (horien artean, 
19.500 euskaldun). Iparraldean ber-
tan, demografikoki, multzo ahula. 

«BAB» hirigunean. bestalde, %1 
besterik ez dira gaur euskaldun ele-
bidunak. Beste %3 hori ez baita gau-
za euskaraz mintzatzeko. BAM hiri-
gunean, hitz batez, gaur eta gazteen 
artean, %99ak ez daki euskaraz. 

Hitz batez, Bayrou-ren espan-
tuak osoki ukatuz. Ipar Euskal He-
rria, Bretainia bezalaxe, berehalako 
suntsiketan barrera abiatu zaigu . 

Zorigaitzez! 


